
GOUVÈNÈ CUOMO ANKOURAJE MOUN NEW YORK AK VIZITÈ YO POU YO SOTI 
DEYÒ POU JWI SEZON IVÈ AN SOU TEREN LETA YO  

  
Santye ki Kouvri ak Lanèj, Kabin ki Konfòtab, epi Festival pandan Sezon Ivè an, 

se Detwa nan Aktivite ki genyen nan Eta a pandan Sezon Ivè an  
  
  

Jodi a, Gouvènè Andrew M. Cuomo te envite moun New York soti deyò pou jwi 
rekreyasyon ki genyen pandan sezon ivè an, nan Pak Eta yo (State Parks), Sit Istorik 
(Historic Sites), avèk teren piblik ak forè eta yo. Sezon ivè an ofri opòtinite san parèy 
pou dekouvri bèl aktivite anplennè ki genyen nan New York, tankou paregzanp 
eksplore santye ki kouvri ak lanèj, dekouvri kaskad ki popilè nan lemond antye e ki 
kouvri ak glas, gade bèt sovaj, rete nan chalè ki konfòtab, oswa patisipe nan festival ak 
konpetisyon.  
  
“New York gen chans pou li gen kat sezon diferan chak ane, ansanm ak divèsite 
jeyografik atravè eta a - e sa vle di toujou gen yon bagay nouvo e diferan pou fè nan 
gwo espas anplennè nou yo”, Gouvènè Cuomo te deklare. “Mwen ankouraje moun 
New York, ansanm ak touris yo, pou vin jwenn nou e wè tout sa ki genyen nan Pak Eta 
New York ak teren piblik yo pandan chak sezon nan ane an.”  
  
Nou ankouraje moun New York ak vizitè yo pou soti deyò pandan sezon ivè sa a: 

• Jwi lanèj la omaksimòm, e pran plezi avèk aktivite ki fèt anplennè pandan 
sezon ivè an. Abiye byen cho e eseye mache avèk rakèt, fè randone ski, 
fè treno, fè paten a glas, fè lapèch sou glas, e pi plis toujou. Jwenn 
aktivite isit la e isit la.  

• Pak Eta yo ofri evènman san parèy pandan tout sezon ivè an, tankou 
paregzanp pwòmnad gide sou glas, obsèvasyon malfini, pwòmnad avèk 
rakèt, randone ski, tounwa hoki sou glas, festival ivè, e pi plis 
ankò. Jwenn yon evènman.  

• Sant Edikasyon Anviwònmantal (Environmental Education Centers) 
Depatman Konsèvasyon Anviwònmantal (Department of Environmental 
Conservation, DEC) ofri tout yon seri pwogram ak evènman pou lafanmi 
pandan sezon ivè an, tankou paregzanp leson entwodiksyon pou moun ki 
vle fè rakèt ak randone ski, pwòmnad avèk yon gid pou gade bèt sovaj, 
obsèvasyon zwazo, ak idantifikasyon pyebwa sezon ivè yo. Jwenn ki 
evènman ki pral genyen.  

https://parks.ny.gov/parks/#_blank
http://www.dec.ny.gov/62.html#_blank
http://nysparks.com/events/#_blank
http://www.dec.ny.gov/calendar/ViewNonBannerMonth.html#_blank
http://www.dec.ny.gov/calendar/ViewNonBannerMonth.html#_blank


 

 

• Pandan sezon ivè an, pase yon wikenn nan New York, nan youn nan 
kabin oswa chalè ki ouvri pandan tout ane an nan Pak Eta yo. Lojman 
pandan sezon fredi an disponib nan: Pak Eta Taconic, Wellesley Island, 
Allegany, Betty & Wilbur Davis, Golden Hill, ak Oquaga Creek. Fè 
rezèvasyon sou entènèt isit la.  

• Prèske 40 Pak Eta ofri santye ki byen antreteni pou motonèj, e anpil 
ladan yo konekte avèk plis pase 16,000 kilomèt rezo santye New York 
yo. Jwenn yon pak isit la. Anvan nou soti, nou raple tout pasaje yo pou 
sonje tcheke kondisyon santye yo nan klib motonèj lokal yo. Pou jwenn 
yon klib, vizite sit entènèt Asosyasyon Motonèj Eta New York (New York 
State Snowmobile Association, NYSSA) ki se www.nysnowmobiler.com.  

• Pou enfòmasyon sou motonèj nan pak Adirondack ak Catskill epi nan 
forè leta yo, vizite isit la.  

 
Komisyonè Park Eta yo, Rose Harvey te di, “Atravè pifò nan eta a, kondisyon ivè yo 
bay nèj ak glas ke anpil amatè aktivite anplennè ap tann chak ane. Vizite yon Pak Eta, 
epi ou ka etone wè varyete ki genyen nan avanti anplennè pandan mwa ivè yo - oswa 
ou kapab senpleman al jwi bote trankil ki genyen pandan epòk sa a”.  
  
Komisè DEC Basil Seggos te di, “Soti nan Adirondack Park rive nan South Shore 
nan Long Island, nan Catskills ak Niagara Falls, bèl teren leta ak forè New York yo gen 
yon bagay pou ofri moun tout laj ak tout kapasite ki renmen avanti anplennè. Keseswa 
ski, rakèt ak motonèj, lapèch sou klas, patinaj ak treno, nou ankouraje moun New York 
ak vizitè yo dekouvri mèvèy ki genyen padan sezon ivè an, e kreye souvni yo p ap 
janm bliye”.  
  
Biwo Pak, Rekreyasyon ak Prezèvasyon Istorik la nan Eta New York sipèvize plis pase 
250 pak, sit istorik, santye rekreyatif, teren gòlf, ranp lansman bato ak plis bagay 
toujou, ki resevwa vizit 69 milyon moun chak ane. Depans Pak Eta ak vizitè yo fè 
rapòte 5 milya dola nan pwodiksyon ak lavant, soutni 54,000 djòb nan sektè prive an, e 
plis pase 2.8 milya dola anplis pou PEB (an kreyòl, Pwodui Enteryè Brit) eta a. Pou plis 
enfòmasyon sou nenpòt nan zòn rekreyatif sa yo, rele 518-474-0456 oswa ale sou 
www.parks.ny.gov, konekte avèk nou sou Facebook oswa swiv nou sou Instagram 
ak Twitter.  
  
Depatman Konsèvasyon Anviwònmantal Eta New York jere 1.9 milyon ekta piblik, ki 
gen ladan 1.2 milyon ekta nan rezèv forè Adirondack ak Catskill yo, plis pase 50 tèren 
kan ak espas yo itilize lajounen, plis pase 8,000 kilomèt santye fòmèl, ak plizyè santèn 
pwen depa santye, anbakasyon bato, ak apontman pou lapèch yo. Planifye pwochen 
avanti anplennè ou sou http://www.dec.ny.gov/outdoor/, tankou paregzanp bèl randone 
ivè atravè eta a, e konekte avèk nou sou Facebook, Instagram oswa Twitter.  

https://newyorkstateparks.reserveamerica.com/welcome.do#_blank
https://parks.ny.gov/parks/park-results.aspx?a=755&ao=0&src=4#_blank
http://www.nysnowmobiler.com/
http://www.dec.ny.gov/outdoor/7718.html#_blank
http://www.parks.ny.gov/#_blank
https://www.facebook.com/nystateparks#_blank
https://www.instagram.com/nystateparks/#_blank
https://twitter.com/NYstateparks#_blank
http://www.dec.ny.gov/outdoor/#_blank

